
				এই পাতাটির মুদ্রণ সংশোধন করা প্রয়োজন। 
মুক্তধারা २:ं &
সেনাপতি বিজয়পালের প্রবেশ
বিজয়পাল। যুবরাজ, রাজকুমার, আমার বিনীত অভিবাদন গ্রহণ করুন। মহারাজের কাছ থেকে আসছি। " T
অভিজিং। কী তার আদেশ ?
বিজয়পাল । গোপনে বলব ।
সঞ্জয় । ( অভিজিতের হাত চাপিয়া ধরিয়া) গোপন কেন ? অামার কাছেও
গোপন ? {
বিজয়পাল । সেই তো আদেশ । যুবরাজ একবার রাজশিবিরে পদার্পণ করুন। সঞ্জয় । আমিও সঙ্গে যাব । -
বিজয়পাল । মহারাজ তা ইচ্ছা করেন না। সঞ্জয় । আমি তবে এই পথেই অপেক্ষা করব ।
[ অভিজিংকে লইয়া বিজয়পাল শিবিরের দিকে প্রস্থান করিল
বাউলের প্রবেশ
গান ও তো আর ফিরবে না রে, ফিরবে না। আর, ফিরবে না রে । ঝড়ের মুখে ভাসল তরী
কুলে আর ভিড়বে না রে । কোন পাগলে নিল ডেকে, কান গেল পিছে রেখে,
ওকে তোর বাহুর বঁাধন ঘিরবে না রে । [ প্রস্থান ফুলওয়ালীর প্রবেশ ফুলওয়ালী। বাবা, উত্তরকুটের বিভূতি মানুষটি কে ? সঞ্জয় । কেন, তাকে তোমার কী প্রয়োজন ? ফুলওয়ালী। আমি বিদেশী, দেওতলি থেকে আসছি। শুনেছি উত্তরকুটের সবাই র্তার পথে পথে পুষ্পবৃষ্টি করছে। সাধুপুরুষ বুঝি ? বাবার দর্শন করব বলে নিজের মালঞ্চের ফুল এনেছি । *
সঞ্জয়। সাধুপুরুষ না হ’ক, বুদ্ধিমান পুরুষ বটে। ফুলওয়ালী। কী কাজ করেছেন তিনি ? সঞ্জয়। আমাদের ঝরনাটাকে বেঁধেছেন।

